Nafarroako Parlamentuko Mahaiak, 2021eko abenduaren 20an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Cristina Ibarrola Guillén andreak aurkezturiko galdera, etxeko ospitalizaziorako edota gaixo kroniko eta pluripatologikoen unitatean artatzeko profila zuten barne-medikuntzako sendagileak kontratatzeari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2021eko abenduaren 20an
Lehendakaria: Unai Hualde Iglesias
GALDERAREN TESTUA
Nafarroako Gorteetako kide den eta Navarra Suma talde parlamentarioari atxikita dagoen Cristina Ibarrola Guillén andreak, Legebiltzarraren Erregelamenduan ezarritakoaren babesean, galdera hau aurkezten du, idatziz erantzun dakion:
1.- Nafarroako Ospitale Unibertsitarioak etxeko ospitalizaziorako edota gaixo kroniko eta pluripatologikoen unitatean artatzeko profila zuten barne-medikuntzako sendagileak kontratatu zituen 2017an eta 2018an. Kontratazio horiek justifikatuta zeudela uste al du Osasun Departamentuak?
2.- Osasun Departamentuak kontratazio horietako eskakizun berberak exijitu al ditu legegintza honetan etxeko ospitalizaziorako edota gaixo kroniko eta pluripatologikoen unitatean jarduera asistentziala egin duten barne-medikuntzako sendagileen kasuan?
3.- Hala izan ez bada, eta kontuan hartuta departamentuak gero ez diela halakorik exijitu Nafarroako Ospitale Unibertsitarioaren etxeko ospitalizazioko edota gaixo kroniko eta pluripatologikoen unitateko jarduera asistentziala egiten duten barne-medikuntzako sendagileei, nola justifikatzen ditu 2017an eta 2018an egindako kontratazioetarako exijitu zituen eskakizunak? Izan ere, eskakizun horiek kalte egiten zien eskakizunak bete ez arren kontratazio-zerrenden bidez –hala zegokielako– kontratazio horietan sartzen ahal ziren barne-medikuntzako sendagileei.
4.- García Orcoyen eta Reina Sofía ospitaleetako etxeko ospitalizazioko edota gaixo kronikoen unitateetan jarduera asistentziala egin behar izan duten barne-medikuntzako sendagileen profileko kontrataziorik egin al da 2017az gero? Zenbat egin dira profilarekin eta zenbat profilik gabe? noiz egin dira?
5.- Hiru ospitaleetan profilari buruzko irizpide berberak erabili ez badira kontratazioetan, Osasun Departamentuak nola justifikatzen du ekitate falta hori?
Iruñean, 2021eko abenduaren 13an
Foru parlamentaria: Cristina Ibarrola Guillén
